ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԿԱՐՏՈՖԻԼԻ ՍԵՐՄԱՑՈՒԻ  ՆԿԱՏՄԱՄԲ ՍԱԿԱԳՆԱՅԻՆ ԱՐՏՈՆՈՒԹՅՈՒՆ ԿԻՐԱՌԵԼՈՒ, ՆԵՐՄՈՒԾՄԱՆ ԲԱՇԽՄԱՆ ԿԱՐԳԸ, ՄԵԿԱՆԳԱՄՅԱ ԵՎ ԳԼԽԱՎՈՐ ԼԻՑԵՆԶԻԱՆԵՐԻ ՁԵՎԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
	[bookmark: _Hlk88664691]1․ ՀՀ ֆինանսների նախարարություն
	07․02․2025թ․

	
	№ 01/2-1/2497-2025

	Ի կատարումն ՀՀ փոխվարչապետի ս.թ. փետրվարի 4-ի թիվ /60.2/3563-2025 հանձնարարականի, Հայաստանի Հանրապետության տարածք ներմուծվող կարտոֆիլի սերմացուի նկատմամբ սակագնային արտոնություն կիրառելու, ներմուծման բաշխման կարգը, մեկանգամյա և գլխավոր լիցենզիաների ձևերը հաստատելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է


	[bookmark: _Hlk88664852]2. ՀՀ պետական եկամուտների կոմիտե 
	06.02.2025թ․

	
	№ 01/3-2/7750-2025

	«Հայաստանի Հանրապետության տարածք ներմուծվող կարտոֆիլի սերմացուի նկատմամբ սակագնային արտոնություն կիրառելու, ներմուծման բաշխման կարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.	«Մաքսային կարգավորման մասին» օրենքի 36-րդ հոդվածի 8-րդ մասի համաձայն՝ Կառավարությունը կարող է սահմանել սակագնային առանձին արտոնությունների կիրառության կարգ՝ Եվրասիական տնտեսական հանձնաժողովի սահմանած դեպքերում, ինչպես նաև Հայաստանի Հանրապետության կողմից մինչև 2015 թվա¬կանի հունվարի 1-ը կնքված միջազգային պայմանագրերով նախատեսված արտոնությունների կիրառման համար: Հաշվի առնելով նշվածը՝ առաջարկում ենք Նախագծի նախաբանում լրացնել նաև «Մաքսային կարգավորման մասին» օրենքի 36-րդ հոդվածի 8-րդ մասը։
2.	Հաշվի առնելով Եվրասիական տնտեսական միության մաքսային օրենսգրքի 114-րդ հոդվածով սահմանված կարգավորումները, ինչպես նաև Եվրասիական տնտեսական հանձնաժողովի խորհրդի 22․01․2025թ․ N 2 որոշման 1-ին կետի 4-րդ պարբերությամբ սահմանված կարգավորումները, առաջարկում ենք Նախագծի 2-րդ կետի 1-ին ենթակետը շարադրել հետևյալ բովանդակությամբ.
«1) սույն որոշմամբ նախատեսված սակագնային արտոնության կիրառումը տարածվում է Հայաստանի Հանրապետության տարածք ներմուծվող՝ «Բացթողում՝ ներքին սպառման համար» մաքսային ընթացակարգով ձևակերպվող սույն որոշման 1-ին կետում նշված ապրանքների վրա, որոնց վերաբերյալ ապրանքների հայտարարագիրը (այդ թվում՝ նախնական մաքսային հայտարարագիրը), իսկ մինչև ապրանքների հայտարարագրի ներկայացումը ապրանքների բացթողման դեպքում՝ մինչև ապրանքների հայտարարագրի ներկայացումը ապրանքների բացթողնման վերաբերյալ դիմումը մաքսային մարմինների կողմից գրանցվել է 2025 թվականի փետրվարի 9-ից մինչև 2025 թվականի հունիսի 30-ը ներառյալ, բացառությամբ` ԱՊՀ անդամ պետություններից ծագող և արտոնյալ ծագման հավաստագրով ներմուծվող ապրանքների․»։
3.	Նախագծի 2-րդ կետի 2-րդ ենթակետով նախատեսված է, որ Հայաստանի Հանրապետության տարածք ներմուծվող կարտոֆիլի սերմացուի ներմուծումը թույլատրվում է սահմանված ծավալից ոչ ավելի քանակով` լիցենզիայի առկայության դեպքում։ Հաշվի առնելով այն, որ Նախագծով սահմանվում է ոչ թե ապրանքների ներմուծման սահմանափակում, այլ սահմանված ծավալների սահմաններում սակագնային արտոնություն, առաջարկում ենք նշված ենթակետում «ներմուծումը թույլատրվում է» բառերից առաջ լրացնել «սակագնային արտոնությամբ» բառերը։ Միաժամանակ, նույն հիմնավորմամբ Նախագծով հաստատվող 1-ին հավելվածի 5-րդ կետում «ներմուծվող կարտոֆիլի» բառերից առաջ առաջարկում ենք լրացնել «սակագնային արտոնությամբ» բառերը։
4.	Նախագծով հաստատվող 1-ին հավելվածի 17-րդ կետի համաձայն՝ մաքսային ոլորտի լիազոր մարմինը լիազոր մարմին է ներկայացնում 2024-2025 թվականների ընթացքում ամսական պարբերականությամբ` յուրաքանչյուր ամսվա համար մինչև հաջորդող ամսվա 15-ը, արտաքին տնտեսական գործունեության մասնակիցների կողմից Հայաստանի Հանրապետության տարածք կարտոֆիլի սերմացուի  ներմուծման բնաիրային ծավալների մասին տեղեկություն՝ նշելով կազմակերպության անվանումը, ՀՎՀՀ-ն, լիցենզիայի համարը, տալու ամսաթիվը, ապրանքների հայտարարագրի գրանցման համարը, ամսաթիվը, փաստացի հայտարարագրված ծավալը, ապրանքի ԵԱՏՄ ԱՏԳ ԱԱ ծածկագիրը և նկարագիրը։
Հաշվի առնելով այն, որ վերոգրյալ կետով պահանջվում է սակագնային արտոնությամբ ներմուծված ապրանքների վերաբերյալ տեղեկատվություն՝ ամսական պարբերականությամբ, առաջարկում ենք տեղեկատվության տրամադրումը նախատեսել ոչ թե 2024-2025 թվականների համար, այլ՝ նախագծով սահմանվող կարգավորումների գործողության ժամանակահատվածի համար։
	





Ընդունվել է







Ընդունվել է












Ընդունվել է














Ընդունվել է


	[bookmark: _Hlk184820942]3. ՀՀ մրցակցության պաշտպանության հանձնաժողով
	06.02.2025թ․

	
	№ ԳԳ/ /121-2025

	«Հայաստանի Հանրապետության տարածք ներմուծվող կարտոֆիլի սերմացուի նկատմամբ սակագնային արտոնություն կիրառելու, ներմուծման բաշխման կարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի վերաբերյալ Մրցակցության պաշտպանության հանձնաժողովը դիտողություններ և առաջարկություններ չունի:

	Ընդունվել է

	4. ՀՀ արդարադատության նախարարություն
	10.02.2025թ․

	
	N/ /27.1/5165-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
[bookmark: _Hlk184045399]«Հայաստանի Հանրապետության տարածք ներմուծվող կարտոֆիլի սերմացուի նկատմամբ սակագնային արտոնություն կիրառելու, ներմուծման բաշխման կարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության տարածք ներմուծվող կարտոֆիլի սերմացուի նկատմամբ սակագնային արտոնություն կիրառելու, ներմուծման բաշխման կարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝
1. Նկատի ունենալով «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ կետի կարգավորումը անհրաժեշտ է նորմատիվ իրավական ակտի վավերապայմանները նախատեսել հերթականությամբ:
2. Նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթը, համաձայն որի ՝ օրենքի կրճատ անվանումը հիշատակելիս դրանում նշվում է օրենքի վերնագիրը, անհրաժեշտ է Նախագծի նախաբանում «Հայաստանի Հանրապետության» բառերը հանել:
3. Նախագծին կից ներկայացված Հավելված N 1-ի (այսուհետ՝ Հավելված) 6-րդ կետում կիրառված է «հայտ» ձևակերպումը, սակայն նույն կետում կիրառված են «դիմում-հայտ» բառերը, նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է Հավելվածի ողջ տեքստում ապահովել «հայտ» և «դիմում-հայտ» բառերի միատեսակ կիրառությունը:
4. Առաջարկում ենք վերանայել Հավելվածի 17-րդ կետում սահմանված դրույթը, որի համաձայն՝ Մաքսային ոլորտի լիազոր մարմինը լիազոր մարմին 2024-2025 թվականների ընթացքում ամսական պարբերականությամբ` յուրաքանչյուր ամսվա համար մինչև հաջորդող ամսվա 15-ը, արտաքին տնտեսական գործունեության մասնակիցների կողմից Հայաստանի Հանրապետության տարածք կարտոֆիլի սերմացուի  ներմուծման բնաիրային ծավալների մասին տեղեկություն է ներկայացնում:
Նկատի ունենալով, այն հանգամանքը, որ Նախագծում սահմանված դրույթները նախատեսվում են կիրառել 2025 թվականի փետրվարի 9-ից մինչև 2025 թվականի հունիսի 30-ը ներառյալ ժամանակահատվածում:
5. Նկատի ունենալով Հավելվածի 21-րդ կետի ձևակերպումը առ այն, որ Էլեկտրոնային եղանակով դիմելու դեպքում դիմումը և հայտը անհրաժեշտ է ներկայացնել Հայաստանի Հանրապետության օրենսդրությամբ սահմանված կարգով՝ էլեկտրոնային թվային ստորագրությամբ, անհրաժեշտ է Հավելվածի 19-րդ կետում «ուղեկցող գրություն» բառերը փոխարինել «դիմում» բառով:
6. Հավելվածի 20-րդ կետով նախատեսվում է հետևյալը՝ մեկանգամյա կամ գլխավոր լիցենզիա ստանալու համար անհրաժեշտ փաստաթղթերի պատճենները հաստատվում են հայտատուի ստորագրությամբ, այս առումով անհասկանալի է նշված կարգավորման անհրաժեշտությունը, հստակեցման կարիք ունի, թե ինչով է պայմանավորված ստորագրությամբ պատճենների հաստատման իրականացումը:
7. Հավելվածի 25-րդ կետի համաձայն՝ Հայտատուն փաստաթղթերը թերի լինելու մասին տեղեկացում ստանալու դեպքում 2 աշխատանքային օրվա ընթացքում կարող է վերացնել դրանք:
Մինչդեռ, Հավելվածի 24-րդ կետով նախատեսված կարգավորումից պարզ է դառնում, որ Լիազոր մարմինը «կրում է պարտականություն» Հայտատուին տեղեկացնելու՝ ներկայացված փաստաթղթերի թերի լինելու վերաբերյալ, իսկ Հավելվածի 25-րդ կետի բովանդակությունից ստացվում է մի իրավիճակ, երբ «հնարավոր է», որ Հայտատուն տեղեկացված չլինի վերոնշյալ թերացումների մասին, ուստի հաշվի առնելով նշվածը անհրաժեշտ է Հավելվածի 25-րդ կետում «ստանալու դեպքում» բառերը փոխարինել «ստանալուց հետո» բառերով: 
8. Հավելվածի 34-րդ կետում «ձևակերպվում է այնպես, ինչպես բնօրինակը, և» բառերը և կետադրական նշանները անհրաժեշտ է հանել, նկատի ունենալով, որ կրկնօրինակը ինքնին ենթադրում է բնօրինակի կրկնությունը: 

     Կարգավորման անհրաժեշտությունը պայմանավորված է նրանով, որ մեկանգամյա կամ գլխավոր լիցենզիա ստանալու  համար հայտատուի կողմից անհրաժեշտ փաստաթղթերը առձեռն ներկայացվելու դեպքում՝ օրինակ պայմանագրի պատճեն ստորագրվում է հայտատուի կողմից դրանց հավաստիությունը հաստատելու նպատակով։

